
Bosanskohercegovacka historiografija jos od 1998. godine i objavljivanja
djela Envera RedZi¢a Bosna i Hercegovina u Drugom svjetskom ratu vapi
za kvalitetnom sintezom historije Drugog svjetskog rata na ovim prosto-
rima. Trebalo je pro¢i viSe od sedam decenija da se pojavi djelo kakvo je
Bosna i Hercegovina u Drugom svjetskom ratu, autora Rasima Hurema,
pa da s punim pravom mozemo rec¢i da na jednom mjestu imamo publi-
kovane skoro sve bitnije dogadaje, prvenstveno politicke i ratne historije
iz vremenskog okvira 1941-1945. godine. Knjiga Bosna i Hercegovina u
Drugom svjetskom ratu predstavlja istinsko osvjezenje u bosanskoherce-
govackoj historiografiji savremenog doba, 1 to osvjeZenje onog intenzite-
ta koje se desilo kada je Rasim Hurem 1972. godine objavio djelo Kriza
NOP-a u Bosni i Hercegovini krajem 1941. i pocetkom 1942. godine. Upra-
vo ¢e ova knjiga autora dovesti u centar zbivanja, odnosno on ¢e biti izlo-
zen mnogobrojnim kritikama kolega historicara, koji ¢itav svoj radni vijek
nisu uspjeli da iskoce iz tracnica zacrtane i politicki obojene socijalisticke
historiografije te kao Hurem pokazu da nauka ne moze biti u sluzbi siste-
ma, ma kako se on zvao. lako izlagan mnogobrojnim sramnim napadima,
Rasim Hurem je ostao dosljedan svojim zaklju€cima iznesenim u knjizi,
vjerovatno stvorivsi griznju savjesti kod svih kolega koje su ucestvovale u
javnom lincu, te je tako jo$ jedanput pokazao svoju neprevazidenu profe-
sionalnost. Uostalom, stalno revidiranje ove price iz 70-ih godina samo je
jedan od dokaza da je Rasim Hurem bio sve, samo ne obi¢an Sabloniziran
historicar ¢ije je mastilo moralo ponoviti unaprijed napisan tekst grafit-
nim pisalom. Kasnije ¢e historija pokazati, a to tako obi¢no biva, kako
je ovaj dogadaj bio klju¢ni u Huremovoj karijeri da bude prepoznat kao

vrstan historicar u bosanskohercegovackoj naucnoj javnosti i Sire, te da ¢e
se historicari redovno vracati njegovom napisanom djelu, koje jo$ uvijek
nije okarakterisano kao anahrono.

Knjiga Bosna i Hercegovina u Drugom svjetskom ratu 1941-1945. pred-
stavlja dugogodisnji istrazivacki rad Rasima Hurema 1 data je na sud javno-
sti zahvaljuju¢i supruzi Rasima Hurema, Iliji Rani¢u 1 Dini MujadZevicu,
koji su zajedno radili na njenom priredivanju. lako je smrt pretekla Hure-
ma 2008. godine i onemogucila da u potpunosti dovrsi ovu knjigu, mora se
reci da je autor ipak uspio napisati jedno jezgrovito historijsko djelo, pot-
krijepljeno valjanim historijskim izvorima i literaturom, te je jo$ jednom
iskazao svoju inventivnost i objektivnost u politicki kontaminiranoj nau-
ci. Knjiga se sastoji od XI tematskih cjelina koje obraduju vojno-politicka
dogadanja na tlu Bosne 1 Hercegovine za vrijeme Drugog svjetskog rata.
Unutar tih XI poglavlja autor se bavi pitanjima okupacije i podjele Bosne
1 Hercegovine, formiranjem kvislinskih organizacija 1 njihovim odnosom
prema domacem stanovnistvu, pitanjem zloCina, radanjem 1 stasavanjem
antifasistickog pokreta, pa sve do kona¢nog uspostavljanja drzavnosti Bo-
sne 1 Hercegovine.

U prvom poglavlju Aprilski rat 1941. okupacija i podjela Bosne i Herce-
govine (23-53. str.) autor nam donosi dobro poznate podatke o Aprilskome
ratu 1 napadu Njemacko-talijanske vojske na Kraljevinu SHS, kao i ulogu
Bosne 1 Hercegovine u tom ratu. Nadalje autor piSe o podjeli interesnih
sfera tzv. demarkacionom linijom u 3. dekadi aprila i po¢etkom maja 1941.
godine, kao i inkorporaciji Bosne i Hercegovine u okvire Nezavisne Drza-
ve Hrvatske nakon njenog proglasenja 10. IV 1941. godine. Posebna paznja
posvecena je uspostavljanju okupacionih sistema: obavjestajnim sluzbama,
ambasadama, Zeljezni¢kim prugama i putnim pravcima. Hurem nastoji i
kroz prizmu privrednih resursa pokazati borbu okupacionih sistema u Bo-
sni 1 Hercegovini, podjelu interesnih sfera i odnos Italije 1 Njemacke prema
ustaskoj vlasti u Bosni i Hercegovini i njenom podredenom polozaju.

Drugo poglavlje pod naslovom Bosna i Hercegovina u okviru NDH-a (54—
114. str.) predstavlja kratku retrospektivu hrvatskog povijesnog prava na
Bosnu i Hercegovinu i ustaskih vlastodrzaca. Poseban naglasak stavljen
je na uspostavljanje ustaske vlasti 1 ne ba$ takvo raspolozenje domaceg
stanovnistva prema toj vlasti, uz isticanje ¢injenice da su pri tom razbijene

povijesne granice Bosne i Hercegovine. U ovom dijelu autor razmatra pri-
rodu ustaskog rezima prema nepozeljnim elementima te kroz prizmu razli-
¢itih nacina ugnjetavanja opisuje hapSenja komunista, Srba, Jevreja i Roma
1 njihovo odvodenje na prisilne radove van Jugoslavije 1 u koncentracione
logore. Kad je rije¢ o pokrsStavanju Srba u Bosni 1 Hercegovini, analiziraju-
¢1 sve oblasti ponaosob, autor se uglavnom pozivao na stariju historiografi-
Jju, bez iznoSenja vlastitih zakljucaka.

Trece poglavlje Od okupacije do ustanka (115-125. str.) predstavlja kratki
sazetak prvih vidova otpora prema okupatorima i ustaSama, i svim malim
1 velikim diverzijama, do rezolucija Muslimana i1 Hrvata kao uvertire pred
izbijanje ustanka. NeSto manji dio posvecen je pitanju politicke djelatno-
sti KPJ (proglasima) 1 isticanju parola bratstva i jedinstva kao 1 dolasku
Svetozara Vukmanovi¢a Tempa u Bosnu i Hercegovinu, kada dolazi do
ozbiljnije organizacije antifasistickog otpora.

Cetvrto poglavlje Ustanak 1941-1942. (127-177. str.) sadinjeno je od XIV
tematskih cjelina i bavi se pitanjem fizionomije ustanka u onim dijelovima
Bosne 1 Hercegovine optere¢enim nacionalnim podjelama, gdje autor glav-
ne uzroke mrznje muslimanskog i hrvatskog stanovniStva naspram Srba
trazi jo§ u razdoblju Kraljevine SHS. Bitna odrednica koju nam Hurem
iznosi jeste pitanje raslojavanja ustanika (pretezno Srba) na onu grupu koja
je bila odana idejama KPJ 1 grupaciju odanu ¢etnickom pokretu, pod ju-
risdikcijom Vlade u Londonu i Dragoljuba Draze Mihailovi¢a. Ustanicke
mase imale su pretezno antimuslimanski (antiturski) i antihrvatski ka-
rakter, dok je samo mali broj ustanika, kao u isto¢noj Hercegovini, radio
na stvaranju povjerenja prema Muslimanima, a tu se ipak radilo mahom
o ¢lanovima KPJ i SKOJ-a koji su nastojali nametnuti svoje napredne
marksisticke ideje. U ovom poglavlju Hurem se vraca na svoje ranije ideje
o saradnji i stvaranju zajednickih partizansko-¢etnic¢kih Stabova, koji ni
nakon toga nisu postovali principe zajednicke borbe protiv NDH-a niti su
mijenjali svoj odnos prema Muslimanima i Hrvatima. U tom kontekstu,
Hurem se dotice i pitanja pojedinih zlo¢ina koje su poc€inili ustanici procet-
nicki orijentirani, medu kojima je i onaj iz prve polovine septembra 1941.
godine u Kulen-Vakufu. Pri tome, autor se nije upustio u detaljniju obradu
ovog zlocina, §to je i razumljivo s obzirom na obim problema, pa je ostao
pri tvrdnji da je tom prilikom ubijeno oko 1.250 Muslimana i1 100 Hrvata,
iako novija historiografija nudi relevantnije podatke koji nisu podudarni s

Huremovim. Ne moze se re¢i da Huremu nisu bili poznati podaci o tome
da je broj ubijenih bio znatno ve¢i s obzirom na to da u nastavku knjige
spominje brojku od 3.500 ubijenih Muslimana. Pored toga, u jednom seri-
jalu snimanom pocetkom 1992. godine Hurem je izjavio da su dotada$nja
istrazivanja pokazala kako se taj broj kretao od 1.600 do 3.000 ljudi. Iako
su ranije stvoreni zajednicki operativni Stabovi, uslijed prethodno navede-
nih dogadaja 1 povezivanja Cetnickih Stabova s okupatorima i generalom
Milanom Nedi¢em u Beogradu, Centralni komitet KPJ 1 Pokrajinski ko-
mitet KPJ za Bosnu i Hercegovinu je nakon savjetovanja u Ivanc¢i¢ima kod
Sarajeva 7. januara 1942. godine prekinuo do tada praktikovanu saradnju
s Cetnicima 1 umjesto toga odlucio da se s njima odlu¢no obracuna kao s
protivnicima. Savjetovanje sli¢nog karaktera odrzano je 1 u Skender-Va-
kufu za podrucje Bosanske Krajine. U nastavku autor raspravlja o dobro
poznatim sukobima tokom IV 1 V neprijateljske ofenzive i saradnji ¢etnika
i NDH-a u Bosanskoj Krajini, kao i djelovanju ubacenih cetnickih ele-
menata unutar partizanskih odreda, nakon ¢ega su pojedini komandanti
proklamovali otvorenu mrznju prema Muslimanima 1 Hrvatima, $to je za
posljedicu imalo potpuni raspad IV krajiSkog NOP-a. S obzirom na obim
i kvalitetu koriStenja izvorne grade i literature, navedeno poglavlje pred-
stavlja najbolje obradenu tematsku cjelinu unutar knjige.

U petom poglavlju Razvoj i afirmacija partizanskog/antifasistickog rata
(177-224. str.) paznja je uglavnom posvecena pitanju formiranja AVNOJ-a
1 Bihacke republike, vrhuncu Titove 1 partizanske moc¢i nakon pocetka
Drugog svjetskog rata. Tokom 1943. godine desili su se prijelomni dogada-
jina svjetskoj politickoj scenti, prije svega kapitulacija Italije, Sto ¢e znacaj-
no utjecati na razvoj antifasistickog pokreta u Bosni 1 Hercegovini. Osim
toga, nakon slanja britanske obavjesStajne sluzbe u Bosnu 1 Hercegovinu
1 uvidaja ko se zaista bori protiv Nijemaca, velika trojka nakon sastan-
ka u Teheranu odlucuje pomagati NOVJ-u, dok je vojna pomo¢ Cetnicima
obustavljena. Takva konstelacija snaga dovela je do omasovljavanja parti-
zanskih pokreta koji su se sada poceli popunjavati velikim brojem bivsih
domobrana, pripadnika muslimanske milicije, kao 1 Cetnika Sto su tokom
Pete neprijateljske ofanzive dozivjeli poraz od kojeg se nisu uspjeli znacaj-
nije oporaviti do kraja rata.

Sljedeca tri poglavlja, Sesto Cetni¢ki zlo¢ini u Bosni i Hercegovini
(233-295. str.), sedmo Partizanski zlocini (297-299. str.) i osmo poglavlje

Talijanski i njemacki zlocini (301-318. str.), razlazu najbitnija pitanja zlo¢i-
nackih poduhvata u mirnodopskim i ratnim pohodima, medu Cetiri zarace-
ne strane. Autor, opisujuci ¢etnicke zlocine, polazi od sredine XIX stolje¢a
1 pocetka XX stoljeca i upoznaje Citaoce sa svim projektima Velike Srbije
koji su se javili u predratnom razdoblju i koji su nosili odredenu notu na-
vodne opravdanosti za ubijanje svih nesrba. Hurem na kraju zakljucuje da
su Cetnici tokom rata u Bosni i Hercegovini ubili oko 58.600 ljudi, od kojih
oko 45.000 Muslimana, 12.000 Hrvata, 110 Srba 1 mali broj pripadnika
drugih naroda: Jevreja, Ceha, Roma, Talijana i Nijemaca, zatim 300 domo-
brana, oruznika NDH-a i1 oko 1.230 partizana 1 partizanskih simpatizera.
Teritorijalna raspodjela ovih zlo¢ina, od kojih je najveci broj pocinjen u
isto¢noj Bosni (oko 42.000), navodi autora na zakljucak da je konacni cilj
programa Velike Srbije i Cetnicke politike bilo prikljucenje etnicki Ciste
Bosne i1 Hercegovine Velikoj Srbiji. Takvi postupci su trajno promijeni-
li strukturu stanovnistva u isto¢noj i1 jugoistocnoj Bosni i Hercegovini.
U sedmom poglavlju autor se dotice partizanskih zlo¢ina iz perioda od
1941. do kraja 1942. godine na podrucju Bihac¢a, Br¢kog, Ugljevika, Lopa-
ra, Boraca, Prijedora i u selima gornjeg toka Neretva. Zlo¢ini koje Hurem
opisuje vrsili su iskljucivo ustanici, od kojih se veliki broj jos uvijek nije
svrstao u Cetnike ili partizane. Osma glava posvecena je neposrednim ta-
lijanskim zlo¢inima nad Muslimanima i Hrvatima i naoruzavanju ¢etnika
koji su vr$ili zlo¢ine u juznoj Bosni, Bosanskoj Krajini 1 istocnoj 1 zapad-
noj Hercegovini. Hurem se dotice i stvaranja tzv. ¢etnickih dobrovoljackih
antikomunisti¢kih milicija (MVAC — Milizia voluntaria anticommunista)
u II 1 IIT okupacionoj zoni. Pored toga, talijanski general Mario Roatta je u
Zimonji¢ima kod Gacka 13. VII 1942. godine odrzano sastanak sa Drazom
Mihailovi¢em i glavnim cetnickim komandantima na kojem je odato pri-
znanje talijanskoj vojsci zbog dotadasnje zastite srpskog naroda te je done-
sena odluka da se svi odredi iz isto¢ne Bosne, Sandzaka i drugih podrucja
stave na raspolaganje VI armijskog korpusa talijanske vojske.

Deveta glava Varijante muslimanske politike u toku rata (319-343. str.)
opisuje nekoherentnost muslimanskih politi¢ara i postojanje vise politi¢-
kih varijanti u koje se Bosna 1 Hercegovina trebala uklopiti. Najveci dio
muslimanskih prvaka bio je naklonjen politici NDH-a, koja je opet unu-
tar toga bila podijeljena na tri grupe. Prvu su predvodili Ademaga Mesic,
Alija Suljak, Hakija HadZi¢, Munir Sahinovié¢ Ekremov, Akif HandZi¢ i

Ismet Mufti¢. Druga grupa, koju su predvodili Osman i Dzafer Kuleno-
vi¢ iz Bihaca, Hilmija Beslagi¢, Meho Mehici¢, Asim Ugljen 1 Hivzija
Gavrankapetanovi¢, bila je najutjecajnija s obzirom na to da su dvojica
prvonavedenih obnasali funkciju potpredsjednika vlade NDH-a u Ba-
njoj Luci. Takozvanu tre¢u muslimansku politicku grupaciju sacinjavali
su Uzeir HadZihasanovié, Asim Seremet i Husein Kadi¢. Ova je grupa sa
jo§ nekim srpskim politi¢arima bila naklonjena ideji autonomnog statusa
Bosne 1 Hercegovine pod njemackim protektoratom, $to je na kraju ko-
Stalo 1 zivota srpske politi¢are. Bosanskohercegovacki Muslimani tokom
rata nastavili su lutati stvaraju¢i muslimanske milicije, medu kojima se
narocito isticala ona pod nazivom Dobrovoljacki odjel narodnog ustanka
bojnika HadZiefendica koja je djelovala u podrucju tuzlanskog bazena, pa
sve do priklanjanja ideji autonomne Bosne 1 Hercegovine, €iji je inicijator
bio Muhamed ef. Pandza. Grupa predvodena PandZzom zalagala se za stva-
ranje Zupe Bosne sa sjedistem u Sarajevu, koja bi imala vlastitu vojsku i
samostalnost pod protektoratom Treceg Rajha. Memorandum koji je ova
grupa uputila Adolfu Hitleru 1. XI 1942. godine s ciljem stvaranja drzave
s jednakim pravima za sve, bez obzira na vjeru, nije zazivio. Ostali musli-
manski prvaci bili su naklonjeni ¢etnickoj ideologiji, kao $to su Mustafa
Mulali¢, major Fehim Musakadi¢, Ismet Popovac, Mustafa Pasi¢, Mustafa
Berberovi¢, Munib Osmanagi¢, Mustajbeg Hadzihuseinovi¢, Abid Prguda
i Hamdija Cengi¢, a grupa nije imala neku znadajniju ulogu. Drugi dio
Muslimana bio je naklonjen iskljucivo ideji NOP-a.

Na kraju, u desetoj glavi pod naslovom Uspostavijanje drzavnosti Bosne i
Hercegovine (345-352. str.), Hurem se dotice dobro poznate teme u soci-
jalisti¢koj historiografiji — uspostavljanja drzavnosti Bosne 1 Hercegovine
u novoj drzavi.

Knjiga Bosna i Hercegovina u Drugom svjetskom ratu 1941-1945. pred-
stavlja nemjerljiv doprinos bosanskohercegovackoj historiografiji, pa se s
pravom moze rec¢i da ¢e predstavljati postulat u izu¢avanju ratnog perioda.
Na osnovu ovog djela konstatujemo da je Hurem dobio bitku contra re-
ceptam opinionem Kkoja se vodila protiv njega tokom 70-ih godina, pri tom
potvrdivsi jo§ jednom svoje ranije iznesene stavove.

